
Хайдарова Жансая Кенжебайқызы
ЖШС "Жас Батыр Атырау " балабақшасы,
тәрбиеші





Жолдан сақ бол, балақай!
Мақсаты:
Білімділігі: бағдаршам және жолда жүру ережелері туралы түсініктерін одан әрі кеңейту.
Дамытушылығы: жаяу жүргіншілер жолы, жол жиегіндегі жол (тротуар), жол қиылысы іспетті белгілермен таныстыру.
[image: ]Тәрбиелігі: көлік ішінде басқаларға кедергі жасамай, тәртіп сақтауға тәрбиелеу.

Жүргізуші: 
Қай көше, қалаға барсаңыз да, 
Қай ақыл өлшеміне салсаңыз да,
Жолда жүру ережесі – заңды тәртіп,
Ол – ортақ, үлкен-кіші баршамызға,
Басталар әр қадамың аттауменен,
Жолда жүру ережесін сақтауменен!

· Құрметті қонақтар, қымбатты балалар, жолда жүру ережелеріне арналған «Жолдан сақ бол, балақай!» атты ойын-сауығымызға қош келдіңіздер!

Жүргізуші: - Балалар, сендер балабақшаға немен келесіңдер?

Балалар:  - Машинамен, жаяу.

· Ал қандай көлік түрлерін білесіңдер?

[image: ]- Автобус, машина, трактор, пойыз, ұшақ.

· Осы көліктер жолда не арқылы жүреді?

· Бағдаршам арқылы.

· Біздің қаламызда бағдаршам бар ма? 

· Иә.

· Ал, осы бағдаршам не үшін қажет?

· Жолдан өту үшін, көше тәртібін реттеу үшін қажет. 

· Бағдаршамның неше көзі бар?

· Үш көзі бар. Қызыл, сары, жасыл.

· Бағдаршам туралы тақпағымыз ...


Айсәуле:  Бағдаршам біледі,
                  Бәрін де көреді
                 Адам да, көлік те
                  Сол шаммен жүреді.

Санжар:  Үлкен біздің қаламыз
[bookmark: _GoBack][image: ]                 Есте сақтап аламыз
                 Қызыл, сары, жасыл шам
                 Көшемізде бағдаршам.

Көрініс:  «Жолды бұзған бала»

Бір бала самокатпен көше ортасымен жүріп өтеді.
Алмаз У.:  (МАИ қызметкері) ысқырып, сен неге жол ережесін бұзасың? 
-Бағдаршамға қара!
-Біз баған жол ережесін үйретеміз!
Сұлтан: Жарайды.
(Ортаға 4 бала шығады)
Алмаз У: Бас көшеде қырағы
                  Үш көзі дәл тұрады
Зейнеп:    Ашып еді үш көзін
                  Айтты деп ұқ үш сөзін.
Асанали: Тоқта! Сақтан! Жол ашық!
                   Жүрме жолда таласып!
        Қызыл көзін ашқанда,
                   Сабыр сақта, баспа алға!
        Сары көзін ашқанда
                   Қарап қалма аспанға
        Жасыл көзін ашқанда
                   Жүре бергін, жасқанба!
Сұлтан:    Рахмет сендерге! Мен енді жолды бұзбаймын!

Ән: «Бағдаршам» (клип)

Ойын: «Бағдаршам»
Шарты: Бағдаршамның жасыл көзін көрсеткенде жүрген сияқты, бір орында аяқтарын қозғалысқа келтіреді. Сары көзін көрсеткенде, ду қол шапалақтаймыз. Қызыл көзін көрсеткенде, бір орында қозғалмай тұрып қалады.

Жүргізуші: Жарайсыңдар! Ал, кім айтады, жол белгісі неше түрден тұрады?

Балалар: Төрт түрден тұрады.
Сақтандыру белгісі, тыйым салу белгісі, міндеттеу белгісі, нұсқау белгісі.

Қып-қызыл үшбұрыш
Ескерту белгісі мен болам
Қауіптен сақ бол деп
Сәт-сапар жолдаған.

Тыйым салу белгісі:  
Болмауы үшін қиын күн
Қажеті бар тыйымның
Қызыл шеңбер ішінен
Болмайды деп бұйырдым

Міндеттеу белгісі: 
Белгімін, көрсетер жылдамдық, бағытты
Міндетті бұрылыс, әйтпесе қауіпті.
Барлығын анықтап, тұрамын жолында,
Абай бол, шартыңды орында!

Нұсқау белгісі: Баратын жеріңнің бағытын, тұрағын
                            Үн-түнсіз жол сілтеп, жол нұсқап тұрамын.

Жүргізуші: - балалар, жол тәртібі бойынша болады, болмайды деген екі ұғым бар.
                                        (суреттерді қарап түсіндіру)
1. Жолдан өткен кезде, жаяу жүргіншілер жолымен жүруге болады.

3. Бағдаршам, белгілер жоқ көшелерден өту үшін, біз сол жағымызға, оң жағымызға қарап, жол бос болса ғана өтуге  болады.

               Енді мына суреттерге назар аударайық.
1. Машиналар жүретін жолмен, жол сақшысының ескертуіне қарамастан, жолдан жүгіріп өтуге бола ма? (Болмайды)
2. Машина көп жүретін жолдың бойында футбол ойнауға бола ма? (Болмайды)

Жүргізуші: Ең бастысы, балалар, көшеге шыққан кезде әр жерде тұратын жол белгілеріне назар аудару керек.
Жол белгілерімен балалар ортаға шығып, түсіндіріп өтеді.

         Тақырыпты толық меңгергендіктерін тексеру аясында балалармен тағы да бір ойын ойнатып жіберейік.  Ойын «Көліктер пен адамдар».
        Шарты: тәрбиеші ойыншыларға бағдаршамның көздерін көрсетіп, ауыстырып тұрады. Көліктер мен адамдар бағдаршамға қарап көшеде өз қозғалыстарын реттеуге тырысады.

        Балалардың зейінін дамыту аясында құрастырмалы материалдардан «Көлік пен бағдаршам» тақырыбында аталмыш заттарды құрастырады.

Жүргізуші: Қане, балалар, бір-бірімізге қандай тілек айтамыз?

Хормен: Жол тәртібін білейік
                Аман-есен жүрейік!

-Балалар, бүгінгі «Жолдан сақ бол, балақай!» атты ойын-сауығымыз аяқталды. Деніміз сау, еліміз тыныш, жол тәртібін сақтап, аман-есен жүрейік.

